8-синф 1-чорак
4-мавзу. “Заҳириддин муҳаммад Бобур-буюк давлат арбоби ва мутафаккир”
Дарснинг мақсади:

Заҳириддин Муҳаммад Бобурнинг тарих майдонида пайдо бўлиши, Шайбонийхонга қарши курашлари ва Бобурийлар салтанатига асос солиши ҳамда буюк шоир эканлиги, Ҳиндистондай улкан мамлакатни бирлаштириб, унинг ворислари томонидан салкам 3,5 аср бошқарилганлиги, Бобурийлар даврида Ҳиндистон гуллаб-яшнаганлиги, гўзал меъморий обидалар қурилганлиги тўғрисида билимлар бериш 

Дарснинг вазифалари:

Мардлик,  ватанпарварлик энг юксак  фазилат эканлиги, она юртни, муқаддас Ватанни қадрлаш туйғуларини шакллантириш;

 Буюк аждодимиз Заҳириддин Муҳаммад Бобурнинг ҳаёти ва ижодини тушунтириш орқали   ўқувчиларнинг билим, кўникма ва малакаларини ҳосил қилиш.
Дарснинг жиҳозланиши ва дарсга ҳозирлик кўриш
1.Дарслик, қўшимча адабиёт (“Бобурнома” асари)
2.Дунё ва Ўзбекистон харитаси
3.Тарқатма материаллар: (топшириқлар ёзилган карточкалар) (илова қилинади)
4. Синф хонасини гуруҳларга ишлашга тайёрлаш(синф ўқувчиларининг сонига қараб 4, 5 гуруҳга бўлиб, столларни қўйиб чиқиш) 
5. Гуруҳларни баҳолаш учун  ҳар бир ўқувчига қуйидагича жадвал тайёрланади:

	№
	Саволлар
	Тўғри 
ва тўлиқ жавоб
	Қисман тўғри жавоб
	Умуман жавоб йўқ

	1.
	Муҳаммад Шайбонийхон шахсига баҳо беринг
	
	
	

	2.
	Муҳаммад Шайбонийхон Мовароуннаҳрни нима учун эгаллай олди?
	
	
	

	3.
	Мовароуннаҳр қандай босиб олинди?
	
	
	

	4.
	Хоразм ва Хуросоннинг бўйсундирилиши ҳақида нималарни биласиз?
	
	
	


Изоҳ: тўғри ва нотўғри жавоблар сони белгиланади
 Дарс тури: Аралаш
Дарс жараёнида қўлланилувчи методлар: Кичик маъруза, “Бинго” , гуруҳларда ишлаш методлари.

Синфни гуруҳлар билан ишлашга тайёрлаш

Ўқувчиларни гуруҳларда ишлашга тайёрлаш учун дарс бошланишидан аввал уларга Бобур рубоийлари ва ғазаллари (рубоий ва ғазаллар илова қилинади-2 қатордан) ёзилган карточкалар тайёрланади.
Яхши киши кўрмагай ёмонлик ҳаргиз,

Ҳар кимки ёмон бўлса жазо топқусидир.

Жаҳондин менга ғам бўлса, улусдин гар алам бўлса,

Не ғам юз мунча ҳам бўлса, сенингдек ғамгузорим бор.

Жонимдин ўзга ёри вафодор топмадим,

Кўнглимдин ўзга маҳрами асрор топмадим.

Манга осондурур бўлса, агар юз минг туман душман,

Вале бўлмак жаҳонда, эй кўнгил, беёр мушкулдур.

Ўқувчилар ғазаллар ёзилган карточкаларни танлаб олиб, худди шундай ғазаллар ёзилган карточка қўйилган столга бориб ўтирадилар. 
Дарснинг блок чизмаси
	№
	Дарс босқичлари
	Вақти

	1.
	Ташкилий қисм
	3 минут

	2.
	Ўтилган мавзуни такрорлаш
	7минут

	3.
	Янги мавзуни гуруҳлар билан ишлаш
	20 минут

	4.
	Янги мавзуни мустаҳкамлаш
	10 минут

	5.
	Баҳолаш
	3 минут

	6.
	Уйга вазифа
	2 минут


Дарснинг бориши
 I. Ташкилий қисм:

Ўқувчилар билан саломлашиш, давоматни аниқлаш, уйга берилган вазифаларни текшириш, Ўзбекистонда ва дунёда содир бўлаётган  янгиликлар билан (топшириқ берилган ўқувчилар орқали)таништириш.

 II. Ўрганилган мавзуни (“Мовароуннаҳрда Шайбонийлар ҳукмронлигининг ўрнатилиши”) такрорлаш

Гуруҳларга қуйидаги топшириқлар берилади: 
1) Ўтган мавзу бўйича  берилган саволларга жавобни биргаликда маслаҳатлашиб топинг
2) Сўнг фикр алмашинг

3) Тақдимотга тайёрланинг

Топшириқлар:

1-гуруҳга Шайбонийлар ҳокимиятининг кучайиши
2-гуруҳга Мовароуннаҳрнинг эгалланиши

3-гуруҳга Хоразм ва Хуросоннинг эгалланиши

4-гуруҳга Эрон шоҳи Исмоил Сафавий билан тўқнашув.

Ўқувчилар  ўзлаштирилган маълумотларни дафтарларига ёзиб бўлгандан сўнг гуруҳлар дафтарларини алмаштирадилар ва ўқиб берилган жавобларнинг тўғри нотўғрилигини жойида белгилайдилар. Ўқитувчи гуруҳлар жавобларини тинглаб, умумлаштиради ва ўтилган мавзуга якун ясайди.
III. Янги дарс мазмуни (Заҳириддин Муҳаммад Бобур-буюк давлат арбоби ва мутафаккир):

 

Ўқитувчи янги мавзуни слайдалар асосида қисқача маъруза орқали тушунтиради (слайдалар ва маъруза илова қилинади).
Маъруза қуйидаги тартибда тушунтирилади:

1) Бобурнинг тарих майдонида пайдо бўлиши

2) Шайбонийхон билан тўқнашиши

3) Мовароуннаҳрдан бош олиб кетиши

4) Ҳиндистонда буюк давлат барпо этиши (маъруза илова қилинади)

IV. Янги мавзуни мустаҳкамлаш учун “Бинго” усулидан фойдаланиш: 

Бунда ўқитувчи томонидан ҳар бир ўқувчига қуйидагича олдиндан тайёрлаб қўйилган варақалар тарқатилади: 
	Сарипул
	Андижон
	         1526
	    Шер

	Гулбаданбегим
	Комрон Мирзо
	Шоҳ Исмоил
	        332

	Шайбонийхон
	              510
	        1858
	         Кобул


Слайдаларда саволлар намойиш этилади: 
1. “Ҳумоюннома” асарининг муаллифи ким?

2. 1504 йилда Бобур қайси шаҳарда ҳокимиятни ўз қўлига олган? 

3. Заҳириддин Муҳаммад Бобур қайси шаҳарда туғилган?

4. Бобур Мовароуннаҳр учун ким билан кураш олиб борган?

5. 1993 йилда Бобур таваллудининг неча йиллиги нишонланган?

6. Бобур Ҳиндистонга юриш олдидан Кобулга кимни ҳоким қилиб тайинлаган?

7. 1501 йилда Бобур ва Шайбонийхон ўртасидаги жанг қайси қишлоқ яқинида бўлган?

8. Бобурийлар империяси неча йил ҳукмронлик қилган?

9. Бобур сўзининг маъноси нима?

10. Бобур учинчи марта Самарқандни кимнинг ёрдамида эгаллайди?

11. Бобур томонидан Шимолий Ҳиндистон нечанчи йилда эгалланган?
12.  Ҳиндистонда Бобурийлар империяси нечанчи йилгача ҳукмронлик қилган?

Ўқитувчи слайда кўрсатилган рақамга қараб саволларнинг жавобини тартиб рақамига мос бўлган катакка қўйиб чиқиш кераклигини айтади.
Ўқитувчи ҳар бир ўқувчининг ишини айланиб кўриб чиқади. Топшириқ бажарилгандан сўнг ўқувчилар ўзларининг жавобларини экрандаги тўғри жавоб  билан солиштириб кўрадилар ва қанча тўғри ва нотўғри белгиланганлиги сўралади. 
V. Дарс якунланади ва баҳоланади
Ўқувчилар томонидан бажарилган топшириқларни ўқитувчи баҳолаш учун ўқувчиларнинг уйга берилган вазифаларни тўғри бажарганлиги, дарсдаги фаол иштироки ва дарс жараёнида жадвалнинг тўғри тўлдирилганлиги ва карточкалар билан тўғри ишлаганлиги эътиборга олиниб баҳоланади.
VI.  Уйга вазифа

Янги мавзуни дарслик бўйича ўқиб, мавзу охиридаги саволларга жавоб тайёрлаш, “Бобурнома” асари билан танишиб чиқиш ва она Ватанимиз Ўзбекистон ҳақидаги фикрлардан дафтарга намуналар ёзиб келиш.
1-илова

Маъруза

Амир Темурнинг учинчи ўғли Мироншоҳнинг чевараси бўлган Бобур Мирзо бир неча маротаба Самарқандни эгаллаб яна бой беришга мажбур бўлади. Чунки Мовароуннаҳрни эгаллаган Шайбонийхон ҳар гал тўқнашув муваффақиятсиз якунланган. Охирги 1501 йилнинг апрелида Зарафшон бўйидаги Сарипул қишлоғида бўлган жангда Бобур Мирзо узил-кесил енгилади ва Мовароуннаҳрдан бош олиб кетади. 250га яқин кишилари билан Бадахшон ва Кобулга бориб, ҳокимиятни қўлга олади. 1526 йилга қадар Кобулни идора қилди.
1526 йилнинг 21 апрелида Деҳли ҳукмдори Иброҳим Лодий қўшинлари тор-мор қилиниб, 27 апрелда подшоҳ Бобур номига хутба ўқилади. Бобур Мирзо ва унинг ворислари томонидан Ҳиндистонда Бобурийлар сулоласи 332 йил, яъни 1858 йилда Буюк Британия босиб олгунга қадар бошқарилган.   

Бобур Мирзонинг Ҳиндистон давлатчилиги тарихида ўрни беқиёс улкан ҳисобланади. Ҳиндистон ўша даврда сиёсий парокандаликни бошидан кечираётган эди. У мана шу беқарорликка барҳам бериб,  Ҳиндистонни улкан империя даражасига кўтарди. Ўзининг ҳукмронлиги, қисқа ҳаёти мобайнида Ҳиндистонда бунёдкорлик ва ободончилик ишларига катта эътибор берди. Ўзидан кейинги ворислари замонида ҳам Ҳиндистон  гуллаб яшнади. Кўплаб мадрасалар, ажойиб меъморчилик обидалари қурилди. Бунга дунёнинг саккизинчи мўъжизаси ҳисобланган Тож Маҳални  мисол келтиришимиз мумкин. Илм-фанга эътибор берилди. 

Бобур Мирзо нафақат кучли давлат арбоби  балки улуғ шоир ҳам бўлган. Сиз 6-синфда Бобур рубоийларидан намуналар ёд олгансиз (Шу ерда ўқитувчи пауза қилиб, ўқувчилардан рубоийлардан ёд билганларини сўрайди, ўқувчилар эслай олмаса, ўзи бирор бир рубоийдан парча айтиб беради (рубоийлар илова қилинади)). Шоир бўлиш билан бирга яна бир қанча асарлар ҳам ёзган. Жумладан, “Бобурнома”, “Мубаййин”, “Туркий девон” каби асарлар яратган. 
“Бобурнома” асарида Ҳиндистондан Мовароуннаҳргача бўлган ҳудудлар тўғрисида маълумотлар ўрин олган. Айниқса, Мовароуннаҳр шаҳарлари тўғрисида ўзгача меҳр ва муштоқлик туйғуларини яққол сезиш мумкин. Умрининг охиригача Ватан соғинчи, жудолик алами Бобур Мирзони ҳеч ҳам тарк этмаган. 
Мустақилликка эришганимиздан сўнг буюк аждодлар хотирасига ўзгача эътибор қилина бошланди. Шунингдек, Бобур Мирзо таваллудининг 510 йиллигини кенг нишонлаш тўғрисида ҳукумат қарори эълон қилинди. Бобур хотирасини улуғлаш мақсадида туғилиб ўсган она шаҳри Андижонда Бобур ҳайкали ўрнатилди ва “Бобур миллий боғи” барпо қилинди. Боғ ёнида “Бобур ва жаҳон адабиёти” музейи ҳам ташкил этилди.   
2-илова

Бобур – буюк давлат арбоби
















